
პ რ ე ს რ ე ლ ი ზ ი
2014 წლის 24 მარტს 11:00-13:00 საათზე საქართველოს შრომის, ჯანმრთელობისა და სოციალური დაცვის სამინისტროს დაავადებათა კონტროლისა და საზოგადოებრივი ჯანმრთელობის ეროვნული ცენტრი და ტუბერკულოზისა და ფილტვის დაავადებათა ეროვნული ცენტრი აშშ საერთაშორისო განვითარების სააგენტოს  ტუბერკულოზის პრევენციის პროგრამის ხელშეწყობით სასტუმრო „ქორთიარდ მარიოტ“-ში ატარებს ტუბერკულოზის მსოფლიო დღისადმი მიძღვნილ კონფერენციას, რომელიც მიმდინარეობს სლოგანით
გამოავლინე სამი მილიონი
შეხვედრას დაესწრებიან საქართველოს პარლამენტის ჯანმრთელობის და სოციალურ საკითხთა კომიტეტის, შრომის, ჯანმრთელობისა და სოციალური დაცვის სამინისტროს, სასჯელაღსრულების, პრობაციისა და იურიდიული დახმარების საკითხთა სამინისტროს,დაავადებათა კონტროლისა და საზოგადოებრივი ჯანდაცვის ეროვნული ცენტრის ხელმძღვანელი პირები და აშშ საერთაშორისო განვითარების სააგენტოს  მისიის დირექტორი. ასევე, ტუბერკულოზის ეროვნულ პროგრამაში მონაწილე სამთავრობო და არასამთავრობო ორგანიზაციების  და სხვადასხვა უნივერსიტეტების წარმომადგენლები.
კონფრენციის მონაწილეებს მიესალმებიან საქართველოს პარლამენტის ჯანმრთელობის დაცვისა და სოციალურ საკითხთა კომიტეტის თავმჯდომარე ბატონი დიმიტრი ხუნდაძე და აშშ საერთაშორისო განვითარების სააგენტოს მისიის დირექტორი ბატონი სტივენ ჰეიკინი. 
[bookmark: _GoBack]პრეზენტაციას გააკეთებენ დაავადებათა კონტროლისა და საზოგადოებრივი ჯანმრთელობის ცენტრის გენერალური დირექტორი, საქართველოს სასჯელაღასრულებისა და პრობაციის მინისტრის მოადგილე და აშშ საერთაშორისო განვითარების სააგენტოს საქართველოში ტუბერკულოზის პრევენციის პროექტის დირექტორი.
ყოველწლიურად 24 მარტს  ტუბერკულოზის მსოფლიო დღე იმ თარიღის აღსანიშნავად აღინიშნება, როდესაც რობერტ კოხმა  ტუბერკულოზის გამომწვევი მიკობაქტერია აღმოაჩინა (1882). 
ტუბერკულოზის მსოფლიო დღის გლობალური მიზანია დაავადების დროული გამოვლენა, მკურნალობა  და განკურნების ხელშეწყობა. საჭიროა დაჩქარდეს ტექნოლოგიური პროგრესი, რათა სრულად აღმოიფხვრას ტუბერკულოზით გამოწვეული სიკვდილობა. ამ მიზნის მისაღწევად მნიშვნელოვანია გაძლიერდეს ტუბერკულოზის საწინააღმდეგო პროგრამები, რათა მაღალი ხარისხის მომსახურება მიიღოს ყველამ, ვისაც ეს სჭირდება.  
საქართველო უერთდება გლობალურ ძალისხმევას ტუბერკულოზის საწინააღმდეგო ახალი სადიაგნოსტიკო და სამკურნალო საშუალებების შექმნისთვის, რაც დაავადების თავიდან აცილების, დროული გამოვლენისა და წარმატებული მკურნალობის საშუალებას მოგვცემს. 
2014 წლის ტუბერკულოზის მსოფლიო დღის თემაა ტუბერკულოზის გამოვლენის ხელშეწყობა. მსოფლიოში ყოველწლიურად 9 მილიონი ადამიანი ავადდება ტუბერკულოზით. ჯანმრთელობის მსოფლიო ორგანიზაციის მონაცემებით გამოუვლენელი რჩება ტუბერკულოზის სამ მილიონამდე შემთხვევა. საზოგადოებრივი ჯანმრთელობის მიზნებისთვის კრიტიკული მნიშვნელობა აქვს ამ ადამიანების დროულ დიაგნოსტიკას და მკურნალობას. 
დაგეგმილი ღონისძიება მიზნად ისახავს დაინტერესებული მხარეების ინფორმირებას, ტუბერკულოზის ეროვნული პროგრამის მიღწევებისა და ამჟამინდელი გამოწვევების თაობაზე.  
ტუბერკულოზის დაძლევისთვის არავინ უნდა დარჩეს საზოგადოებრივი ჯანმრთელობის დაცვის სამსახურების მიღმა. გავერთიანდეთ: 
გამოავლინე, უმკურნალე, განკურნე
ტუბერკულოზი

მისამართი: თბილისი, თავისუფლების მოედანი #4, სასტუმრო ,,ქორთიარდ მარიოტი“
საკონტაქტო პირი: ნინო მამუკაშვილი 595 95 61 03, ამბროსი კეკელიძე 599 94 6431, ცირა ჩახაია 593 620 743

ტუბერკულოზის მსოფლიო დღე
24 მარტი 2014
გამოავლინე სამი მილიონი

დაგეგმილი ღონისძიებები
1. 11:00-13:00  კონფერენცია, სასტუმრო ,,ქორთიარდ მარიოტი“, თავისუფლების მოედანი #4;
1. 12:30             ფლეშ მობი-თბილისის სახელმწიფო სამედიცინო უნივერსიტეტის ეზო           (ვაჟა-ფშაველას 29ა);
1. 13:00-15:00   საინფორმაციო ფლაერების დარიგება (სამედიცინო უნივერსიტეტის მიმდებარე ტერიტორია);
1. 15:00          კონფერენცია - ტუბერკულოზის გავრცელება და მკურნალობის გზები, ასევე პრევენცია და სტატისტიკა როგორც საქართველოში, ასევე მსოფლიოში. (ვაჟა-ფშაველას 29ა; თსსუ-ის ბიბლიოთეკის ცისფერი დარბაზი);
1. 19:00          სიმბოლური აქცია, სიმბოლიკიანი ცის მანათობლების გაშვება. (სამედიცინო უნივერსიტეტის ეზო ვაჟა-ფშაველას 29ა) 

გამოავლინე, უმკურნალე, განკურნე
ტუბერკულოზი


მისამართი: თბილისი, თავისუფლების მოედანი #4, სასტუმრო ,,ქორთიარდ მარიოტი“
საკონტაქტო პირი: ნინო მამუკაშვილი 595 956  103, ამბროსი კეკელიძე 599 946 431, ცირა ჩახაია 593 620 743

